
Inuuninni ogimaaqatigiinneq nassaariuk — Allannguinissannut nukissamik nassaarit




Toqqammavikka:

llinniakkat tungaasigut tunuliaqutikka:

Isumaginninnermi siunnersortitut ilinniarsimasuuvunga, ukiut pingajussaa Psykoterapeut-tut ilinniarpunga ukiut
pingajussaa (Aallartiffik 2016), aammalu inuit ogalogatigineri misilittagaqgarfigilluarpakka. Taamaattumik
ukiorpassuanngortuni allat ikiorniarneranni oqalogateqartarnermi inerilluarsimasumik piginnaasagarpunga aammalu
inunnut tunniusimallunga. Suliannilu ganilaartumik suliagartuuvunga aammalu tamakkiisumik isiginninneq pigalugu,
kiisalu avatinni pisut eqqummaariffigalugit. Periaatsit ilinniarfigissallugit ammaffigiuaannarpara aammalu avatinni
uumassusilimmik pilersitsisartuullunga. Ukiut pingasut kingulliit terapeutitut suliagartuuvunga.

Suliffigisimasanni siuliini siunnersortitut agqutissiuisutullu, inuttut ajornartorsiutaasut unammillikkallu sammillugit
suliagartuulluga. llinniarnermi sungiusarfimmilu siunnersuisarsimallunga. Imminut toqunnissamik pinaveersaartitsineq
pikkorissaaffigisarsimallugu. Uteqqinnginnissamik pinaveersaartitsineq aammalu katsorsaanermik malittaanik.

Ukuninnga suliagartarsimavunga:

Atornerluineq, ludomani, ersiorneq aamma perulunnerit, persuttaannerit attaveqaateqarnermi ajornartorsiutit, kisimiinneq
imminut toqunniarluni eqgarsaateqarneq, ilaqutariit / angajoqgaat iluanni ajornartorsiutit, atogatigiinnikkut innarligaaneq,
pujortartarunnaarniarluni ilitsersuineq, ilinniartunik aqqutissiuineq.

Nammineq ilisimaarilluarpara ataqatigiissumik inuup oqaluttuassartaasa tunuliaqutaanik aallavegarlunga.

Ogaloqatigiinnerit:

Oqalogqatigisap ogaluttuarnerani sagqummernera assilianngortittarpara agqutissannillu nassaarlunga. Ammasuuvunga,
utagqgisinnaavunga maniguuttuullunga sagqummertullu paasisarpakka.

Ogqaatiginegartut ataqatigiippat?

Oqaloqatigisara iserfiginiartarpara misigisimasarlu misilissimasaalu nassaariniartarpara misigissutsillu misilissimasanut
atagatigiinnersut. Killissara nalunngilara aammalu tusarnaarsinnaavunga, eqqummaarissuullungalu, pingaartumik
eqqgissisimaneq ammasunngoneq pilersinniarlugu giimaneq aallaavigikkajullugu. Oqaloqatigisap periarfissaanik
apersuisuuvunga, pitsaanerpaamik kissaatit ajornerpaaffiilu.

Nammineq oqaluttuap tunuliaqutaanik aallaavegartumik aallaaveqartuuvunga aammalu oqalogatigisag nammineq
inuunerminik ilisimaarilluartuusoq. Ogalogatigisaq aallaggaataaniik naapittarpara aammalu nalersortuunngilara
imaluunniit nagissusiineq ajorpunga. Ogalogatigisag sumiinnersoq apersortarpara aammalu ogalogatigisap nammineq
ogaluttuaa malersortarpara aammalu nalegartitai pingaartitaalu, inuunerani pisut, inunnut allanut attaveqagatigiinnera
kulturialu. lliuutsit ogaluttuallu sagqummernerisa isumaanut ikiorsiisarpunga, ogaluttuaq initusimappat akerlianik
inissiinikkut aammalu ogaluttuarinegartoq quppasiorlugu. Uanga iliuusera ajornartorsiutip aaqqissutissaanik
nassaarniartuunngilanga, kisiannili iliuutsit iliuusererusutat ajornartorsiummut oqaluttuarinegartumut aaqqissuussillunga.
Imatut iseqarpunga oqaloqatigisaqg nammineq inuunerminik akisussaasuusoq aammalu ajornartorsiut inissitassaq
inissaminut inissinneqassasoq. lliuusissatsinnik kissaateqartuaannarpugut, oqalogatigisap naleqartitai inuunerminilu
kissaategarfimminilu aallaavilinnik.

Ogalogatigiinnerit kalaallisut ingerlanneqartarput






